
AKTIVITI Suhaiza Hasan

A DAY IN UITMGPP 2024.

Mendekatkan UiTM kepada Komuniti Luar Bandar

4 Jun 2024, UiTM Cawangan Pulau Pinang - Program Khidmat Masyarakat Kolaboratif
TVET: Jom Masuk UiTM — A Day in UITMCPP 2024 anjuran Jabatan Sains Gunaan dan Unit
Pra Pendidikan Tinggi (PPT) UiTM Cawangan Pulau Pinang telah berlangsung dengan
jayanya bertempat di Dewan Besar dengan menghimpunkan seramai 250 peserta,
termasuk 166 pelajar Sijil Pelajaran Malaysia (SPM) daripada 25 buah sekolah sekitar Daerah
Seberang Perai Utara (SPU), guru, pegawai PPD serta wakil daripada rakan-rakan strategik
terdiri daripada HRD Corp Sdn. Bhd, Yayasan Pembangunan Ekonomi Islam Malaysia
(YAPEIM) dan Kesatuan Kakitangan Umum UiTMCPP.

Inisiatif ini bertujuan memberi pendedahan awal kepada pelajar luar bandar tentang peluang
pendidikan tinggi yang ditawarkan di UiTM, khususnya melalui laluan Program Pra Diploma.
Sepanjang program berlangsung, pelajar diberi motivasi dan maklumat melalui slot “Jom Skor
A SPM", forum halatuju selepas SPM, pameran akademik dan pameran rakan strategik, serta
sesi pengisian permohonan kemasukan ke UiTM secara dalam talian.

Menariknya, aktiviti sampingan seperti “Campus Tour” dan Pertandingan Wefie: A Day in
UITMCPP berjaya menceriakan suasana dan meningkatkan interaksi antara pelajar sekolah
dan warga UiTM. Program ini turut menerima sokongan daripada pelbagai rakan kolaborasi
seperti PPD SPU, HRD Corp, YAPEIM, dan Kesatuan Kakitangan Umum UiTMCPP, dengan
tajaan keseluruhan bernilai RM2500. Peruntukan ini digunakan sepenuhnya bagi
menyediakan makanan peserta, hadiah, bahan promosi dan keperluan logistik.

Secara keseluruhan, program ini memberi manfaat besar kepada pelajar luar bandar bukan sahaja dari
segi pendedahan akademik, tetapi juga sebagai satu bentuk motivasi menjelang peperiksaan SPM 2024.
Ia turut menyumbang kepada pencapaian Petunjuk Prestasi UITMCPP dalam aspek tanggungjawab
sosial universiti (USR) dan promosi laluan kemasukan ke UiTMSemoga program seperti ini dapat
diteruskan dan diperluaskan lagi pada masa hadapan demi merakyatkan pendidikan tinggi serta
melahirkan generasi pelajar luar bandar yang lebih bersedia, bermotivasi dan berdaya saing.

Hakmilik © 2025 oleh Jabatan Sains Gunaan, Universiti Teknologi MARA Cawangan Pulau Pinang,

